
詩經/采苓
维基文库 � 免费全文 � CC BY-SA 4.0

葛生 �

詩經

采苓

 � 車鄰

國風�唐�采苓

毛詩序：「《采苓》，刺晉獻公也。獻公好聽讒焉。」

采苓

采苓采苓，首陽之巔。人之為言，苟亦無信。舍旃舍旃，苟亦無然。人之為言，胡得焉！

采苦采苦，首陽之下。人之為言，苟亦無與。舍旃舍旃，苟亦無然。人之為言，胡得焉！

采葑采葑，首陽之東。人之為言，苟亦無從。舍旃舍旃，苟亦無然。人之為言，胡得焉！

《采苓》，三章，章八句。

註解

此作品在全世界都属于公有领域，因为作者逝世已经超过100年，且作品于1931年1月1日

之前出版。

